
Many Vaccine Information Statements are

Maraming mga Pahayag na Impormasyon
ang available sa Espanyol at ibang mga
wika. Tingnan ang www.immunize.org/vis

( 1 | Bakit kailangang mabakunahan? )

Ang influenza (“trangkaso”) ay isang nakakahawang
sakit na kumakalat sa palibot ng Estados Unidos tuwing
taglamig, kadalasan sa pagitan ng Oktubre at Mayo.

Ang trangkaso ay sanhi ng mga virus na influenza, at
karaniwang kumakalat sa pamamagitan ng pag-ubo,
pagbahing, at malapitang pagdikit ng katawan.

Sinumang tao ang maaaring magkasakit ng trangkaso,
subalit ang panganib ng pagkakasakit sa trangkaso ay
pinakamataas sa mga bata. Ang mga sintomas ay biglaang
dumarating at maaaring magtagal ng ilang mga araw.
Kabilang dito ang:

* lagnat/pangangatal

* pamamaga ng lalamunan

* pananakit ng kalamnan

 pagkapagod

* ubo

* pananakit ng ulo

 tumutulong sipon o baradong ilong

Mas matindi ang pagkakasakit sa flu ng ibang tao kaysa sa
iba. Kabilang dito ang mga musmos, mga taong 65 taon at
mas matanda, mga babaeng buntis, at mga taong may tiyak
na problema sa kalusugan—tulad ng sakit sa puso, baga

o sakit sa bato, mga sakit sa nervous system o madaling
tinatablan ng sakit. Ang bakuna laban sa trangkaso ay
lalong mas mahalaga para sa mga taong ito, at sa sinumang
may malapitang pagdikit sa kanila.

Ang flu ay maaari ring magdulot ng pulmonya, at
pinapalala nito ang kasalukuyang mga medikal na
problema. Maaari itong magdulot ng pagdudumi at
pangingisay sa mga bata.

Bawa’t taon libu-libong tao sa Estados ang namamatay
dahil sa trangkaso, at marami pa ang naoospital.

Ang Bakuna Laban sa Trangkaso ang pinakamahusay
na proteksyon laban sa trangkaso at sa mga komplikasyon
nito. Tumutulong din ang bakuna laban sa trangkaso na
pigilin ang pagkalat ng trangkaso sa mga tao.

trangkasoLAlV, Pang-ilong na Spray

2 Buhay, pinahinang bakuna laban sa ]

Ikaw ay bibigyan ng buhay, pinahinang bakuna laban sa
transkaso (tinatawag na LAIV), na iniispray sa ilong. Ang
“Attenuated” ay nangangahulugang pinahina. Ang mga
virus sa bakuna ay pinahina upang hindi makapagbigay ang
mga iyon sa iyo ng trangkaso.

Ang ibang “hindi aktibo” at “recombinant” na mga bakuna
ay hindi nagtataglay ng buhay na virus. Ang mga “flu shot”
na ito ay ibinibigay sa pamamagita ng pagturok gamit ang
karayom.

Live Attenuated Influenza Vaccine - Tagalog (08/19/2014)

Ang mga bakunang itinuturok ay inilalarawan sa hiwalay
na Pahayag na Impormasyon Tungkol sa Bakuna.

Ang bakuna laban sa trangkaso ay inirerekomenda taun-
taon. Ang ilang batang 6 na buwan hanggang 8§ taon ang
edad ay nangangailangan ng dalawang dosis sa loob ng
isang taon.

Ang mga virus sa trangkaso ay laging pabagu-bago.Ang
bakuna laban sa trangkaso taun-taon ay isinasagawa para
protektahan laban sa mga virus na karaniwang nagiging
dahilan ng pagkakasakit sa taon na iyon. Ang LAIV ay
nagpoprotekta laban sa 4 na iba’t ibang virus na trangkaso.
Hindi masusugpo ng bakuna laban sa trangkaso ang lahat
ng kaso ng trangkaso, subalit ito ang pinakamahusay na
depensa laban sa sakit.

Tatagal ito ng 2 linggo para mabuo ang proteksyon
pagkatapos ng bakuna, at ang proteksyon ay tatagal ng
ilang buwan sa isang taon.

Ang ilang mga pagkakasakit na hindi dulot ng influenza
virus ay laging napagkakamalan na trangkaso. Hindi
masusugpo ng bakuna laban sa trangkaso ang mga sakit na
ito. Pumipigil lamang ito sa influenza.

Maaari lamang ibigay ang LAIV sa mga taong edad 2
hanggang 49 taon. Ligtas itong maaaring ibigay nang
sabay sa ibang mga bakuna.

Ang LAIV ay hindi nagtataglay ng thimerosal o iba pang
mga pampreserba.

3 Hindi dapat kumuha ng bakunang
ito ang ilang tao

Sabihin sa taong nagbibigay sa iyo ng bakuna:

* Kung ikaw ay may mga malalang (nakamamatay) na
alerhiya., kabilang (halimbawa) ang alerhiya sa gelatin
o antibyotiko. Kung nagkaroon ka ng nakamamatay na
allergic reaction pagkatapos ng dosis ng bakuna laban sa
trangkaso, o may matinding alerhiya sa anumang bahagi
ng bakunang ito, hindi ka dapat magpabakuna.

* Kung nagkaroon ka ng Guillain-Barré Syndrome
(lubhang nakakaparalisang sakit, na tinatawag din na
GBS). Ang ilang tao na may kasaysayan ng GBS ay hindi
dapat kumuha ng bakunang ito. Dapat itong talakayin sa
iyong doktor.

* Kung may pangmatagalan kang problema sa
kalusugan, tulad ng kilalang sakit sa puso, paghinga,
bato, atay o nervous system, makatutulong ang iyong
doktor sa pagdedesisyon mo kung kailangan mong
kumuha ng LAIV.

* Kung kumuha ka ng ibang bakuna sa nakalipas
na 4 na linggo o Kung masama ang pakiramdam

mo. Maaari nilang imungkahing maghintay hanggang

gumaling ang iyong pakiramdam, subalit maaaring

payuhan ka na maghintay hanggang sa ikaw ay gumaling.

Kailangan mong bumalik kung magaling ka na.

* Dapat kang magpaturok para sa trangkaso kaysa sa

pang-ilong na spray kung:

- buntis

- may mahinang panlaban sa sakit

- may alerhiya sa mga itlong

- batang musmos na may hika o may problema sa
paghinga

- bata o kabataan na may pangmatagalang paggamot
gamit ang aspirin

- magbibigay ng pangangalaga, o bibisita sa isang tao,
sa loob ng susunod na 7 araw na ngangailangan ng
espesyal na pangangalaga para sa malubhang mahinang
panlaban sa sakit (tanungin ang iyong tagapagbigay ng
pangangalaga sa kalusugan)

- uminom ng gamot laban sa virus ng trangkaso sa
nakalipas na 48 oras

Ang taong nagbibigay sa iyo ng bakuna ay makapagbibigay
sa iyo ng higit pang impormasyon.

4

Tulad ng anumang gamot, ang bakuna ay, maaaring
magkaroon ng mga nakakasamang epekto. Ang mga ito ay
kadalasang hindi malala at kusang nawawala.

Mga panganib ng reaksiyon sa
bakuna

Mga problemang maaaring mangyari pagkatapos ng
anumang bakuna:

* Ang malubhang allergic reaction mula sa bakuna ay
napaka-pambihira, tinatayang nasa kulang 1 sa isang
milyong dosis. Kung mangyari ang ganito, karaniwang
nasa ilang minuto hanggang ilang oras pagkatapos
ng bakuna.

Hindi malalang problema na naiulat kasunod ng LAIV:

Mga bata at kabataan na edad 2-17 taon:

* tumutulong sipon, baradong ilong, o ubo

* lagnat

* sakit ng ulo at pananakit ng kalamnan

* hingang may tunog

 pananakit ng tiyan o paminsan-minsang pagsusuka o
pagdudumi

Matatanda na may edad 18-49 taon:
 tumutulong sipon, baradong ilong

* pamamaga ng lalamunan

 ubo, pangangatal, pagkapagod/panghihina
* pananakit ng ulo

Ang LAIV ay ginawa para pahinain ang virus at hindi
nagdudulot ng trangkaso.

Katulad ng anumang gamot, may napakaliit na posibilidad
na magdulot ang bakuna ng malubhang pinsala o
pagkamatay.

Ang kaligtasan ng mga bakuna ay laging minamatyagan.
Para sa higit pang impormasyon, bisitahin ang:
www.cdc.gov/vaccinesafety/

Paano kung may malalang
reaksyon?

Ano ang dapat kong tingnan?

* Maghanap ng anuman na nagpapabalisa sa iyo, gaya ng
mga palatandaan ng matinding reaksyon ng alerhiya,
sobrang taas na lagnat, o pagbabago sa asal.

Kabilang sa mga palatandaan ng malalang reaksyon
ng alerhiya ang pamamantal, pamamaga ng mukha at
lalamunan, kahirapan sa paghinga, mabilis na tibok
ng puso, pagkahilo, at panghihina. Ang mga ito ay
magsisimula ilang minuto hanggang sa ilang oras
matapos ang pagbabakuna.

Ano ang dapat kong gawin?

» Kung sa tingin mo ito ay isang matinding allergic
reaction o iba pang emergency na hindi makapaghihintay,
tumawag sa 9-1-1 at dalhin ang taong iyon sa pinaka-
malapit na ospital. Kung hindi, tawagan ang inyong
doktor.

» Pagkatapos, ang reaksyon ay dapat na iulat sa Vaccine
Adverse Event Reporting System (VAERS). Maaaring
i-file ng iyong doktor ang report an ito, 0 maaari mong
gawin ito mismo sa pamamagitan ng VAERS web site sa
www.vaers.hhs.gov, o sa pamamagitan ng pagtawag sa
1-800-822-7967.

Hindi nagbibigay ng medikal na payo ang VAERS.

Ang Pambansang Programa para

sa Kabayaran sa Pinsala ng Bakuna
(The Vaccine Injury Compensation Program)

Ang Pambansang Programa para sa Kabayaran sa Pinsala
ng Bakuna (Vaccine Injury Compensation Program, VICP)
ay isang programang pederal na binuo upang bayaran ang
mga tao na maaaring napinsala ng ilang mga bakuna.

Ang mga taong naniniwala na sila ay maaaring napinsala ng
bakuna ay makakakuha ng kaalaman tungkol sa programa
at tungkol sa pagsasampa ng habol sa pamamagitan ng
pagtawag sa 1-800-338-2382 o pagbisita sa website ng
VICP sa www.hrsa.gov/vaccinecompensation. May limit
sa oras ng pag-file sa paghahabol para sa kabayaran.

L7 )

* Magtanong sa iyong tagapagbigay ng pangangalaga sa
kalusugan. 1-888-767-4687

* Tumawag sa inyong lokal o pang-estadong kagawaran ng
kalusugan.

« Makipag-ugnayan sa Mga Sentro ng Pagkontrol at
Pagpigil ng Sakit (Centers for Disease Control and
Prevention, CDC):

- Tumawag sa 1-800-232-4636 1-800-CDC-INFO) o
- Bisitahin ang website ng CDC sa www.cdc.gov/flu
AUTH: P.H.S., A%t 42, Sect. 2126.

Vaccine Information Statement (Interim)

Live Attenuated Influenza Vaccine
Tagalog

Paano ako matututo ng higit?

Upang pahintulutan ang (mga) tagapagkaloob ng pangangalagang medical ng Office Use Only
tumpak na impormasyon tungkol sa kalagayan ng panlaban sa sakit o pagbabakuna, 4 2
pagtaya sa panlaban sa sakit, at isang inirerekomendang palatuntunan ng pagbibigay 08/19/2014 of

sa hinaharap ng panlaban sa sakit, ang impormasyon ay ipapadala sa Michigan Care
Improvement Registry (Talaan ng Pagpapahusay ng Pangangalaga ng Michigan). 42 USC § 300aa-26
Ang mga tao ay may karapatang humiling na huwag magpadala ng impromasyon so - Trans|ation provided by the California Department of Public Health
Talaan ang kanilang tagapagkaloob ng pangangalagang medical. DCH-1237T

